
				এই পাতাটির মুদ্রণ সংশোধন করা প্রয়োজন। 
>>*
ब्रचौटय-ब्रछमतंवव्नी
চপল ভ্রমর, হে কালো কাজল আঁখি, খনে খনে এসে চলে যাও থাকি থাকি ।
হৃদয়কমল টুটিয়া সকল বন্ধ বাতাসে বাতাসে মেলি দেয় তার গন্ধ,
তোমারে পাঠায় ডাকি, হে কালো কাজল আঁখি ।
যেথায় তাহার গোপন সোনার রেণু
সেথা বাজে তার বেণু ; বলে, এস, এস, লও খুজে লও মোরে, মধুসঞ্চয় দিয়ে না ব্যর্থ করে,
এস এ বক্ষ মাঝে, কবে হবে দিন আঁধারে বিলীন সণঝে ।
দেখো চেয়ে কোন উতলা পবনবেগে স্বরের আঘাত লেগে মোর সরোবরে জলতল ছলছলি এপারে ওপারে করে কী যে বলাবলি,
তরঙ্গ উঠে জেগে । গিয়েছে আঁধার গোপনে-কাদার রাতি, নিখিল ভুবন হেরে কী আশায় মাতি
আছে অঞ্জলি পাতি ।
হেরো গগনের নীল শতদলথানি
মেলিল নীরব বাণী ।
অরুণ-পক্ষ প্রসারি সকৌতুকে
সোনার ভ্রমর আসিল তাহার বুকে
কোথা হতে নাহি জানি ।

